
Abesbatza lehiaketara
bueltan, haurren ahotsak 
Tolosako 47. Abesbatza Lehiaketa urriaren 30ean hasiko
da, eta nazioarteko ahots talderik onenak bertaratuko dira;
Xabier Leteren poema bat izango dute, obra behartua 2

Ez ohiko zalditegia
martxan da, Zizurkilen  
Garcia eta Oroquieta ahizpen ‘Muga Ranch’ zalditegian Ameriketako Estatu
Batuetako behizainek zaldiarekiko zuten harremana berreskuratu nahi dute 3

Juan Bautista Garcia eta Oroquieta ahizpak, Zizurkilen zabaldu berri duten ‘Muga Ranch’ zalditegian. J. MIRANDA

Kamio eta Sanz, txapeldun 
Lierni Kamio billabonatarrak Iker Sanz bikote lezotarrarekin batera eskura-
tu du, Euskal Herriko Dantza Txapelketa, Seguran. Hunkituta jaso zituzten 
sariak, eta bereziki Villabonako udaletxean urtebetez egongo den Nestor
Basterretxearen oroigarria; bigarren postuan sailkatu zen Xabier Artola 
irurarra, Idoia Besada pasaitarra lagun zuela. 2

Jokin Altunak bikain hasi du 
lau t’erdiko ligaxka, Iñaki Artola
alegiarra mendean hartuta 

Amezketarrak 22-14 irabazi zion, eta ligaxkako lehen
puntua eskuratu du; Olaizola II.a izango du aurkari
igandean, eta Artolak Bengoetxea VI.a ostiralean 6

Giza eskubideen aldeko Aiztondora
Egunean, udalak, herritarrak 
eta kirolariak bat eginik 

Amasa-Villabonan izan den euskal preso eta iheslarien
eskubideen aldeko egunaz gain, Tolosan Gazteburua
eta San Esteban auzoko kultur astea izan dira 4-5



Topic zentroan izan zen aurkezpen agerraldia. I. URKIZU

Nestor Basterretxearen eskultura jaso zuten saritzat. I. URKIZU ITZEA URKIZU TOLOSA

Tolosa munduan eta mundua Tolo-
san jartzen duen lehiaketatzat des-
kribatzen dute, urtero, Tolosako
Abesbatza Lehiaketa, eta joan den
ostiraleko aurkezpenean ere horixe
nabarmendu zuten. 47. aldiz, nazio-
arteko ahots talderik onenek zapal-
duko dute Leidor aretoko oholtza,
eta tolosarrek nahiz ingurukoek
ahotsen arte hori gozatzeko pribile-
gioa izango dute.

Xabier Ormazabal Tolosako Ekin-
bide Etxeko ordezkaria, Olatz Peon
Tolosako alkatea, Denis Itxaso Gi-
puzkoako Foru Aldundiko ordezka-
ria eta Carlos Ruiz Kutxa Fundazioko
ordezkaria izan ziren  aurkezpen eki-
taldian.

Ordezkari guztiek lehiaketaren
erreferentzialtasunari tira nahi izan
zioten, eta baita Tolosako alkate
Olatz Peonek ere, TEEren 47 urteko
ibilbideari gorazarre eginez: «Bidean
zailtasun asko izan dituzte, baina
lehiaketaren kalitateak ez du, urte
bakar batez, kalitaterik galdu». Bide
beretik, euskara protagonista izan-
go dela nabarmendu zuen alkateak:
«Abesbatza horiek guztiak euskara-
ren inguruan elkartuko dira, eta eus-
kal kultura nahiz hizkuntza ezagutu-
ko dituzte, beraz, tolosarrei dei egi-
ten diet emanaldiez goza dezaten».

14 abesbatza eta 3 kontinente

Xabier Ormazabal antolatzaileak ze-
hatz-mehatz azaldu zituen 47. lehia-
ketaren nondik norakoak. Hasteko,
aurten parte hartuko duten abesba-
tzez aritu zen: ahots nahasi nahiz
berdinekin batera, haur abesbatzak
ere ariko dira. Izan ere, duela zen-
bait urtez geroztik, haur abesbatzak
eta ahots taldeak txandakatu egiten
dira lehiaketan. Horrela, aurten
haur eta gaztetxoen txanda izango
da.

Hamalau abesbatza, 12 herrialde
eta hiru kontinente izango dira, Tolo-
sako 47. Abesbatza Lehiaketaren
gatza eta piperra eta, Tolosako
lehiaketako saioetan aritzeaz gain,
Euskal Herrian nahiz Cantabrian do-
zenaka kontzertu eskainiko dituzte.

Ormazabalek azpimarratu zue-
nez, urtean zehar lan handia egin
behar izan dute lehiaketako kalita-
tea mantentzeko: «Parte hartzeko
eskaera asko jasotzen ditugu, eta

Haurren ahotsak itzuliko 
dira, aurten, Tolosako 
47. Abesbatza Lehiaketara
Ez Dok Amairuren 
50. urteurrenari keinu
eginez, Xabier Leteren
poema bat izango da
obra behartua

aukeraketa lan handia egin behar
izaten dugu».Horrela, beraz, aurten
ere abesbatzen kalitatea erabat
bermatuta izango dute ikus-entzule-
ek. 

Xabier Lete eta obra behartua

Urteroko moduan, Tolosako 47.
Abesbatza Lehiaketak euskarazko
obra behartu bat izango du erreper-
torioan. Aurten, Ez Dok Amairuren
50. urteurrenari keinu txiki bat egin
nahi izan diote, eta Xabier Leteren
Maiteagoak poemak emango diz-
kio, hitzak, obra behartu horri; musi-
ka, berriz, Xabier Sarasolaren sor-
kuntza lana izango da.

Larunbatean abesbatzen topake-
tarekin abiarazitakoa, datorren
urriaren 30ean hasiko da, egiazki.
Tolosako Abesbatza Lehiaketako
polifonia saileko emanaldiarekin.
Sarrerak salgai dira jada, Topic zen-
troan nahiz kutxasarrerak.net ata-
rian.

I. URKIZU 

Joan den larunbatean. 14 bikote
lehian aritzea espero zen arren,
Mapi Egues eta Ane Zubelzu ibarta-
rrek ez zuten, azkenean, parte har-
tzerik izan, gaixotasun bat medio;
13 bikoteren kemena ikusgai izan
zen, beraz, Segurako Baratze pilota-
lekuko oholtzan.

Fandango eta arin-arin bana dan-
tzatzea, ez da besterik. Ez da beste-
rik, eta hori guztia da, hilabetetako
lana baitu atzean, hiruzpalau minu-
tuko probak. Horrela, azken urteota-
ko lehiarik estuena izan da, puntua-
zioei begira jarriz gero. Lierni Kamio
billabonatarrak eta Iker Sanz lezota-
rrak 71,50 punturekin irabazi zuten,
Euskal Herriko txapelketa. Hunkitu-

ta jaso zituzten zegozkien sariak
eta, bereziki, Nestor Basterretxea
zenaren alabaren eskutik jasotako
oroigarria; urtebetez Amasa-Villabo-
nako udaletxean izango da. 

Irura aldean ere izan zen irribarre-
rako arrazoirik, Xabier Artolak biga-
rren postua eskuratu baitzuen, bere
lehen parte hartzean, Idoia Besada
pasaitarrarekin. Guillermo Areizaga
saria irabazi zuten, gainera, lehen
aldiz parte hartu zuen bikote onena
izateagatik; 70,75 puntu eskuratu
zituzten. Urtarrilean hasi ziren biko-
te moduan eta, uda bikaina egin on-
doren, Segurako hitzorduarekin biri-
bildu dute denboraldia.

Azkenik, ibarraldera joz, Iratxe Li-
zarburu ibartarra eta Ibai Jimenez
zaldibiarra bederatzigarren sailkatu
ziren 52 punturekin. Izaro Urrestara-
zu eta Aimar Odriozola, berriz, ha-
margarren bikotea izan ziren, 50,50
punturekin. Irudi guztiak eta sailka-
pen zehatza ikusgai dira, www.ata-
ria.info webgunean. 

Lierni Kamiok irabazi du
Segurako txapelketa,
Iker Sanz bikotearekin
Xabier Artola irurarrak eta
Idoia Besada pasaitarrak
bigarren postua eskuratu
dute 39. txapelketan

ALOKAGAI

Harategia: Idiazabalen harategia
alokagai dago, bezero on eta jato-

Iragarki laburrak

rrekin, gainera. Harategia alokatze-
ko interesa dutenek, dei dezatela
honako telefono zenbakira: 667 74
87 46.

Irudia Tolosa

Lasa eta Zabalari, hogeita hamabi
Joan den astean bete ziren 32 urte, GALek Lasa eta
Zabala tolosarrak bahitu, torturatu eta erail zituzte-
nez geroztik. Urteroko moduan, omenaldia egin zie-

ten Olarrain auzoko txokoan eta, dozenaka herrita-
rrekin batera, Olatz Peon alkatea eta Eusko Jaurlari-
tzako ordezkariak bertaratu ziren. I. URKIZU



Nork ez du amets egin
cowboy izatearekin?
Zizurkilen zabaldu berri
den rantxoak ematen du
ametsa betetzeko aukera

JON MIRANDA ZIZURKIL

Muga Ranch ez da ohiko zalditegi
bat. Animaliarekiko beste harreman
bat sustatu nahi dute bertako ardu-
radunek. Ez da kasualitatea wester-
netako giroa eskualdera ekarri nahi
izatea; Filmetan hainbeste ikusi di-
tugun AEBko mendebalde urruneko
behizainek zaldiarekiko zuten ha-
rremana berreskuratu nahi dute za-
baldu berri duten rantxoan.

Juan Bautista Garcia, Naiara Oro-
quieta eta Zuriñe Oroquieta dira Zi-
zurkilgo lurretan zabaldu duten zal-
ditegiaren arduradunak. «Zaldite-
giaren pare-parean dagoen
mugarriak Villabona, Zizurkil, Anoe-
ta eta Asteasuko lurrak banatzen
ditu. Horregatik jarri diogu Muga
Ranch izena zalditegiari», dio Gar-
ciak. 

Caceresen (Espainia) jaio zen
arren, lau urte zituela etorri zen An-
doainera eta duela 11 urte erosi
zuen Garciak zalditegiaren ondoan
dagoen etxea. «Afizioa betidanik
izan dut eta hona bizitzera etorri nin-
tzenean etxeko hiru zaldientzako
kortak prestatu nituen. Ordura arte,
zalditegian eduki izan nituen eta
konturatu nintzen, etxean edukita
oso bestelako harremana sortzen
zela animaliekin». Hari horretatik ti-
raka eta urteetan trebatu ondoren
iritsi da Muga Ranch proiektua: «Nik
Zizurkilen umeentzako jolasak egi-
teko enpresa bat daramat eta etxe-
ko zaldientzako ohea egiteko goma
eske etorri zitzaizkidan Oroquieta
ahizpak. Elkar ezagutu genuen eta

orduan hasi ginen proiektuan pen-
tsatzen». Zizurkilen bizi dira Oro-
quieta ahizpak eta ibili handia dute
zaldien munduan. Zuriñek urte eta
erdiko formazioa jaso du Natural Hi-
picen, Bartzelonan eta Juan Arakis-
tain eta Eugenio Latorre izan ditu
irakasle. Naiarak, tekniko titulua
aterata dauka eta bera ere irakasle
bezala arituko da zalditegian.

Garciak azaldu duenez, etxe on-
doko lur sailak egokitu dituzte ran-
txoa egiteko eta urtebete behar izan
dute lanak bukatzeko. «Aurreko ne-
guko eguraldi txarra tarteko atzera-
tu egin zaigu inaugurazioa. Oraindik
ere egokitzapen batzuk egitea falta
zaigun arren, martxan hasteko mo-
duan gaude». Urriaren 4an egin zu-
ten inaugurazio ekitaldia eta oka-
sioa baliatu zuten Ranch sorting
modalitateko Euskadiko finala joka-
tzeko.

Western delako estiloaren ba-
rruan, proba ugari topa ditzakegu
eta horiek dira Muga Ranchen jorra-
tu nahi dituztenak. Juan Bautista
Garciak azaldu du: «Ohiko hipikekin
alderatuta, guk harley estiloa bul-
tzatzen dugu. Ingurunearekin lotuta
ulertzen dugu zaldia, bere erritmoa
errespetatuz. Animaliarekiko harre-
man egokia lortzen badugu, izuga-
rrizko aukerak ematen dizkigu».

Mendeetan zehar, baserriko lane-
tarako erabili izan da zaldia. Ga-
rraiobide eta nekazaritzarako tres-
neria berriak sartu ahala, erabilera,
gehienbat, aisiarekin eta kirolarekin
lotu izan da; «Guk uste dugu, ma-
neiatzen ikasiz gero, etekin handia
atera diezaiokegula zaldiari. Hemen
jende askok lursailak garbitzeko
erabiltzen du, baina heziketa egoki
batekin harrigarria da zenbateko
aukerak ematen dituen». Western
modalitatearen barruko probetan
zaldiek oztopoak gainditu edo gana-

Hemendik aurrera mendebaldea
ez da hain urrun egongo

dua nahieran ibiltzeko duten gaita-
suna geratzen da agerian.

Kirol horretan sakontzeko nahia
dutenek aukera izango dute Muga
Ranchen. Zuriñe Oroquietak eskai-
niko ditu ikastaroak eta tarteka zal-
diketa klase horretan adituak dire-
nak gonbidatuko dituzte ikastaro
bereziak emateko. Hilabete honen
bukaeran, adibidez, Chico Ramirez
izango da rantxoan.

eduki nahi duenak, nahiko modu
onean eskura dezake. Seguru ez
dela egindako aukeraz damutuko».

Gaur egun, 16 zaldi dituzte Muga
Ranchen. Garciak nabarmendu
duenez, «beste bost ekarriko dizki-
gute hemendik gutxira eta horietatik
baliagarriak zaizkigunak geratuko
dira gurekin». 

Zaldi hazkuntzan ere jardun nahi
dute eta horretarako moxal bat erosi
berri dute Bartzelonan. «Zaldi ameri-
karra erabiltzen dugu guk, genetika
ona dauka westernean aritzeko. Ga-
naduarekin ibiltzera ohituta dagoen
arraza da eta gihartsua izan arren
oso arina. Edozein mugimendu egi-
teko gai da, azkarra baina aldi bere-
an lasaia baita». Zaldi hazkuntza
gauzatu ahal izateko, Eusko Jaurla-
ritzaren laguntza ere jasoko dute.
Lehen sektoreari lotutako jarduera
ere badelako rantxoan daramatena. 

Eskualdean ibilaldiak, zaldiz

Zaldiaren bueltako bizimodua da
Muga Ranchen proposatzen dute-
na. «Ezin du asteburuetan bakarrik
hartzen dugun animalia bat izan.
Denbora bat eskaini behar zaio. Zal-
dia ongi egon dadin saiatu behar
dugu eta harreman bat landu behar
dugu berarekin». Horretarako irau-
pen ezberdinetako irteerak propo-
satuko dituzte rantxoan: «Ingurune
paregabeak ditugu eta pista ego-
kiak zaldiz ibiltzeko. Hernio ingurura
joan gaitezke edota Leitzaranera.
Naturarekin bat egiteko aukera
ematen digu zaldiak», nabarmendu
du Garciak. Muga Ranchen zaldiak
eroso egoteko kortak prestatuta
dauzkate, baina saiatzen dira aire li-
brean ere denbora pasa dezaten.
«Beren gisara ibili daitezen saiatzen
gara, guri bezalaxe, animaliei ere
gustatzen baitzaie libre ibiltzea».

Euskal Herrian gisa honetako le-
hen zalditegia da Muga Ranch. He-
mendik aurrera, pixkanaka egingo
dituzte egokitzapenak eta aurrera
begira, bertan egonaldiak egiteko
egokituko dituzte instalakuntzak.
Bien bitartean jendearentzako za-
balik izango da zalditegia, Zizurkilgo
Beballara auzoko 192 zenbakian.

Western estiloan sakondu gabe,
zaldi gainean ibiltzen ikasi nahi du-
tenek ere izango dute horretarako
aukera. Publiko guztia hartu nahi
dute aintzakotzat. Zalditegiko ardu-
radunen ustez, jendearen ustea al-
derantzizkoa den arren, ez da afizio
garestia. «Beste edozein kiroletan
bezala goi mailan aritu nahi duenak
gastua egin beharra dauka, baina
konpainiako animalia bezala zaldia

Villabona-Aiztondo

Euskaraz dakiten
gurasoentzat hitzaldia

VILLABONA. Atzo Amasa-Villabona-
ko euskara zerbitzuak antolatuta,
euskaraz ez dakiten gurasoentzat
hitzaldia eskaini zuen Paula Kasa-
res irakasle eta soziolinguistak.
Bihar, berriz, guraso euskaldunen-
tzat ariko da Zuek duzue giltza izen-
burupean. Gizarte eleanitz batean
bizi garenez, gurasoek hizkuntzeki-
ko nolako jarrerak sustatu behar di-
tuzten azalduko du Kasaresek, bes-
teren artean. Gurea zinemako era-
kusketa aretoan izango da
17:30ean. 

Ipuin kontalari saioa
gaur kultur etxean

IBARRA. 17:30ean izango da ipuin
kontaketa saioa gaur Ibarran. 5 
eta 8 urte arteko  haurrei zuzenduta
dago. Saioa Ibarrako Kultur Etxean
izango da eta Ines Bengoak gidatu-
ko du. Munduko ipuinak dira gaurko
emanaldian kontatuko dituenak eta
haurrek toki ezberdinetara bidaia-
tzeko aukera izango dute ipuin 
kontaketa saioaren bitartez. Ibarra-
ko udal liburutegiak herriko 
haur guztiak gonbidatu ditu gaurko
ipuin kontaketa saioan parte hartze-
ra. 

Elizpe elkartearen
bilera eta bazkaria

ZIZURKIL. Zizurkilgo Elizpe erretira-
tuen elkartean ohiko bilera izango
dute urriaren 23an, eta bertara 
deituta daude Zizurkilgo Elizpe erre-
tiratu-etxeko bazkide guztiak. Lehe-
nengo deialdia 17:00etan izango
da, eta bigarren deialdia 17:30ean.
Bestalde, azaroaren 15ean, 80 ur-
tez gorakoen eguna ospatuko dute.
Nahi duten guztiek eman ahal izan-
go dute izena bazkarirako. Izena
emateko epea irekita egongo 
da urriaren 21etik azaroaren 12ra
arte. 

Ostatua lehiaketara
atera dute Larraulen

LARRAUL. Larraulgo Udalak bost ur-
tetarako esleituko du Herri Ostatua-
ren kudeaketa. Urriaren 28ra arteko
epea dago proposamenak aurkezte-
ko. Baldintza pleguetan zehazten
denez, 300 euroko kanona ordain-
du beharko du hilabeteko Ostatua-
ren kudeaketa bere gain hartzen
duen pertsonak. Era berean, taber-
naren kudeatzaile berriek, 3.000
euroko bermea utzi beharko dute.
Udal bulegoetan eskura daitezke
pleguak eta proposamenak ere ber-
tan egin ahal izango dira.

Amasaren 400.
urteurrena ospatzen

AMASA. Urteurrena dela eta Amasa-
ko herritarrek hurrengo hilabeteeta-
rako ekimenak antolatu dituzte,
Amasa-Villabonako Udalaren lagun-
tzarekin. Aurreko larunbatean ipuin
kontaketa saioa izan zen haur eta
gaztetxoentzat. Urriaren 24ean
egingo dituzte ekitaldi gehiago.
10:30ean Estibaliz Gonzalez Diosen
hitzaldia izango da eta ordu erdi be-
randuago emanaldi berezia eskaini-
ko dute . 12:00etan topa herrikoia
eta pintxo dastaketa eta kanpai
errepika izango dira.

Txapelketa jokatu zuten, urriaren 4ean, rantxoa inauguratu zuten egunean. ATARIA



ENERITZ MAIZ 

Larunbateko Aiztondora Egunean
giza eskubideen urraketaren aurka-
ko aletxoa jarri nahi izan zuten herri
kirolariek. Horregatik, hain zuzen
ere, herri kirol erakustaldia izan zen
larunbat arratsaldean.

Herritarren sare sendo eta zabala
osatzeko helburuarekin antolatua
zuten eguna, eta hainbat kirolari
«bakoitzaren ideologiak atzean utzi-
ta» elkartu ziren giza eskubideen
urraketak salatuz. 

Eskubide horiek errespetatuak
izan daitezen, norbanakotik hasi eta
ekinbide kolektibora salto egiteko
garaia iritsi dela argi utzi nahi izan
zuten.

Tolosaldeko nahiz Euskal Herritik
etorritako kirolariak aritu ziren ikus-
kizuna jartzen, Aiztondora Egunean.

Sakabanaketaren amaiera

Larraul, Aduna, Amasa-Villabona,
Asteasu, Zizurkil eta Alkizako uda-
lek, bat egin zuten Aiztondora Egu-
narekin. Euskal preso eta iheslariek
bizi duten sakabanaketarekin amai-
tzeko indarrak batu zituzten.

Ekitaldi nagusian bailarak eta
bertako hainbat senide eta lagunek
bizi dituzten egoerak salatu zituz-
ten: «Presoak bisitatzeko astero-as-
tero ehunka edo milaka kilometro
egin beharrak, sekulako ahalegin
erantsia sortzen du: odol-uste eko-
nomia, nekea, presoaren ezinegona
eta istripuak izateko arriskua, beste-
ak beste». Eta euskal iheslari politi-
koak ere gogoan izan zituzten.

Senideei agurra dantzatu zieten
ekitaldian, eta lore sorta bana ere
jaso zuten txalo artean.

Giza eskubideen alde herri kiroletan
Aiztondora Eguna ospatu zuten larunbatean,
Amasa-Villabonan; herri kirol erakustaldiaz
gain, udalen ekitaldi instituzionala ere izan zen

Euskal presoen senide eta lagunei agurra dantzatu zieten eta lore sorta bana eman, ekitaldi nagusian. ENERITZ MAIZ

Herri kirol ezberdinez gozatzeko aukera izan zen arratsaldean: aizkolariak, trontzalariak, lokotx biltzaileak... E. MAIZ

Ostiraletik igandera
bitarte adin eta gustu
ezberdinetarako
ekintzak izan dituzte

ENERITZ MAIZ TOLOSA

Aurreko asteburuan hasiera eman
bazioten ere, pasa den asteburua
ekitaldiz bete-betea izan dute San
Esteban auzoan.

Ostiralean, Patata tortilla lehiake-
tarekin ekin zioten bigarren astebu-
ruari eta Superwoman antzezlana

ere izan zuten. Larunbat arratsalde-
an haurrak izan ziren protagonista;
jolasak, tailerrak, buruhandiak, eta
txokolate jatearekin. Gauean, be-
rriz, SP eta Estigia taldeen kontzer-
tuak, eta Puntzaka eta NDY DJ-en
zuzeneko emanaldiaz gozatu zuten.

Kultur asteari amaiera borobila
emateko, igandean, musikarik ez
zen falta izan. Auzoko baserrietan
ibili ziren trikitiarekin, txarangarekin
kalejira egin zuten eta eguerdiko ba-
barrun jatearen ondoren, Joxe Ja-
bier Mendizabalen eskutik dantzal-
dia ere izan zuten.

Ekitaldiz beteta
agurtu dute kultur
astea San Estebanen

Haurrek eta gurasoek ederki gozatu zuten larunbat arratsaldeko jolasetan. E. M.

Plaza Berrian larunbatean egindako bazkarian ehun pertsona inguru bildu ziren. MAIER UGARTEMENDIA

MAIER UGARTEMENDIA TOLOSA

Ostegunean hasi eta larunbatera bi-
tarte Gazteburua ospatu dute Tolo-
sako Gazte Asanbladako kideek. La-
runbata izan zen ekitaldi gehien bil-
du zituen eguna.

Duela urtebete sortu zen, Tolosa-
ko Gazte Asanblada eta, iaz Txori-
maloek iragarritako festa egunak
Gazteburua izenburua hartu du aur-
ten, urteurrena aldarrikapenekin
uztartzeko. Aurreko asteburuan
hasi ziren festa ospatzen Zabalarre-
ta parkeko akelarrearekin. Inpernu
eta Kortxoenea gaztetxeetako kide-
ek esperientziak ezagutuz, kantuan
biribildu zuten gaua. 

Pasa berri den asteburuari, be-
rriz, ostegunean eman zioten hasie-
ra street boulder eskalada txapelke-
tarekin. Asanbladako kideen esane-
tan «partaide asko» izan ziren, eta
txapelketa «ondo» joan zen. Ostirale-
an, bertso musikatuen saioa zen eta

«karpa bete» zenez eta «jende pila
bat gerturatu» zenez antolatzaileak
«gustura» daude emaitzarekin. On-
doren, El experimento filma proiek-
tatu zuten.

Larunbat goizean, 3x3 saskibaloi
txapelketa eta patata tortilla lehia-
keta izan zituzten. Bazkaltzeko Pla-
za Berrian bildu ziren ehun pertsona
inguru. Gazte Asanbladako kideen
esanetan, «uste baino jende gehia-
go» bildu zen bazkaltzen eta «oso po-
zik» zeuden bildutako jende kopu-
ruarekin. Bazkalondoren, gazte jo-

Gazteburua ospatu dute
gaztetxerako bidean

Gazteburuak
aurreikuspen guztiak
«gainditu» ditu gazte
asanbladaren arabera

koak eta elektrotxarangarekin pote-
oa izan zuten. Egunari amaiera
emateko, zahagi ardoa eta Skasti,
Laket eta Sukarra 37 taldeen ema-
naldiek parranda ziurtatu zuten.

Gazteburuan lortutako emaitze-
kin «oso gustura» daude gazte asan-
bladako kideak, «aurreikuspen guz-
tiak gainditu» baitituzte.

Aurrera begira, Gazteburuaren
eta gazte asanbladaren helburua
gaztetxe bat izatea da, eta «hemen-
dik gutxira gaztetxe baten barruan»
egotea espero dute.

Irudia Tolosa

Esperantzaren aldeko puxikak
Bularreko Minbiziaren Aurkako elkarteko
kideak Tolosan bildu ziren larunbatean, bo-
rroka hau identifikatzen duen kolore arro-
seko zapi eta puxikekin. Maider Sierra el-

karteko psikologoaren esanetan minbizia
duten gizon eta emakumeei «bakarrik ez
daudela» eta «elkartea eta gizartea eurekin
dagoela» adierazi zieten. M. U.

Irudia Lizartza

Maria Esnaolak 100 urte bete ditu
Igandean izan zen Maria Esnaolaren urte-
betetze eguna, eta herriaren eta udalaren
eskutik omenalditxo bat jaso zuen. Igande-
ro bezala, mezetara joan zen. Handik atera-

takoan Otsolar dantza taldeak aurreskua
dantzatu zion eta zapi bat ere oparitu zion.
Azkenik, Lizartzako Udalak lore sorta bat
eta koadro bat oparitu zizkion. ATARIA

3X3 txapelketa ere egin zuten larunbat goizean. M. UGARTEMENDIA



ENERITZ MAIZ 

Larunbateko Aiztondora Egunean
giza eskubideen urraketaren aurka-
ko aletxoa jarri nahi izan zuten herri
kirolariek. Horregatik, hain zuzen
ere, herri kirol erakustaldia izan zen
larunbat arratsaldean.

Herritarren sare sendo eta zabala
osatzeko helburuarekin antolatua
zuten eguna, eta hainbat kirolari
«bakoitzaren ideologiak atzean utzi-
ta» elkartu ziren giza eskubideen
urraketak salatuz. 

Eskubide horiek errespetatuak
izan daitezen, norbanakotik hasi eta
ekinbide kolektibora salto egiteko
garaia iritsi dela argi utzi nahi izan
zuten.

Tolosaldeko nahiz Euskal Herritik
etorritako kirolariak aritu ziren ikus-
kizuna jartzen, Aiztondora Egunean.

Sakabanaketaren amaiera

Larraul, Aduna, Amasa-Villabona,
Asteasu, Zizurkil eta Alkizako uda-
lek, bat egin zuten Aiztondora Egu-
narekin. Euskal preso eta iheslariek
bizi duten sakabanaketarekin amai-
tzeko indarrak batu zituzten.

Ekitaldi nagusian bailarak eta
bertako hainbat senide eta lagunek
bizi dituzten egoerak salatu zituz-
ten: «Presoak bisitatzeko astero-as-
tero ehunka edo milaka kilometro
egin beharrak, sekulako ahalegin
erantsia sortzen du: odol-uste eko-
nomia, nekea, presoaren ezinegona
eta istripuak izateko arriskua, beste-
ak beste». Eta euskal iheslari politi-
koak ere gogoan izan zituzten.

Senideei agurra dantzatu zieten
ekitaldian, eta lore sorta bana ere
jaso zuten txalo artean.

Giza eskubideen alde herri kiroletan
Aiztondora Eguna ospatu zuten larunbatean,
Amasa-Villabonan; herri kirol erakustaldiaz
gain, udalen ekitaldi instituzionala ere izan zen

Tolosaldea

Euskal presoen senide eta lagunei agurra dantzatu zieten eta lore sorta bana eman, ekitaldi nagusian. ENERITZ MAIZ

Herri kirol ezberdinez gozatzeko aukera izan zen arratsaldean: aizkolariak, trontzalariak, lokotx biltzaileak... E. MAIZ

Ostiraletik igandera
bitarte adin eta gustu
ezberdinetarako
ekintzak izan dituzte

ENERITZ MAIZ TOLOSA

Aurreko asteburuan hasiera eman
bazioten ere, pasa den asteburua
ekitaldiz bete-betea izan dute San
Esteban auzoan.

Ostiralean, Patata tortilla lehiake-
tarekin ekin zioten bigarren astebu-
ruari eta Superwoman antzezlana

ere izan zuten. Larunbat arratsalde-
an haurrak izan ziren protagonista;
jolasak, tailerrak, buruhandiak, eta
txokolate jatearekin. Gauean, be-
rriz, SP eta Estigia taldeen kontzer-
tuak, eta Puntzaka eta NDY DJ-en
zuzeneko emanaldiaz gozatu zuten.

Kultur asteari amaiera borobila
emateko, igandean, musikarik ez
zen falta izan. Auzoko baserrietan
ibili ziren trikitiarekin, txarangarekin
kalejira egin zuten eta eguerdiko ba-
barrun jatearen ondoren, Joxe Ja-
bier Mendizabalen eskutik dantzal-
dia ere izan zuten.

Ekitaldiz beteta
agurtu dute kultur
astea San Estebanen

Haurrek eta gurasoek ederki gozatu zuten larunbat arratsaldeko jolasetan. E. M.

Plaza Berrian larunbatean egindako bazkarian ehun pertsona inguru bildu ziren. MAIER UGARTEMENDIA

MAIER UGARTEMENDIA TOLOSA

runbata izan zen ekitaldi gehien bil-
du zituen eguna.

Duela urtebete sortu zen, Tolosa-
ko Gazte Asanblada eta, iaz Txori-
maloek iragarritako festa egunak
Gazteburua izenburua hartu du aur-
ten, urteurrena aldarrikapenekin
uztartzeko. Aurreko asteburuan
hasi ziren festa ospatzen Zabalarre-
ta parkeko akelarrearekin. Inpernu
eta Kortxoenea gaztetxeetako kide-
ek esperientziak ezagutuz, kantuan
biribildu zuten gaua. 

Pasa berri den asteburuari, be-
rriz, ostegunean eman zioten hasie-
ra street boulder eskalada txapelke-
tarekin. Asanbladako kideen esane-
tan «partaide asko» izan ziren, eta
txapelketa «ondo» joan zen. Ostirale-
an, bertso musikatuen saioa zen eta

«karpa bete» zenez eta «jende pila
bat gerturatu» zenez antolatzaileak
«gustura» daude emaitzarekin. On-
doren, El experimento filma proiek-
tatu zuten.

Larunbat goizean, 3x3 saskibaloi
txapelketa eta patata tortilla lehia-
keta izan zituzten. Bazkaltzeko Pla-
za Berrian bildu ziren ehun pertsona
inguru. Gazte Asanbladako kideen
esanetan, «uste baino jende gehia-
go» bildu zen bazkaltzen eta «oso po-
zik» zeuden bildutako jende kopu-
ruarekin. Bazkalondoren, gazte jo-

gaztetxerako bidean

Gazteburuak
aurreikuspen guztiak
«gainditu» ditu gazte
asanbladaren arabera

koak eta elektrotxarangarekin pote-
oa izan zuten. Egunari amaiera
emateko, zahagi ardoa eta Skasti,
Laket eta Sukarra 37 taldeen ema-
naldiek parranda ziurtatu zuten.

Gazteburuan lortutako emaitze-
kin «oso gustura» daude gazte asan-
bladako kideak, «aurreikuspen guz-
tiak gainditu» baitituzte.

Aurrera begira, Gazteburuaren
eta gazte asanbladaren helburua
gaztetxe bat izatea da, eta «hemen-
dik gutxira gaztetxe baten barruan»
egotea espero dute.

Irudia Tolosa

Esperantzaren aldeko puxikak
Bularreko Minbiziaren Aurkako elkarteko
kideak Tolosan bildu ziren larunbatean, bo-
rroka hau identifikatzen duen kolore arro-
seko zapi eta puxikekin. Maider Sierra el-

karteko psikologoaren esanetan minbizia
duten gizon eta emakumeei «bakarrik ez
daudela» eta «elkartea eta gizartea eurekin
dagoela» adierazi zieten. M. U.

Irudia Lizartza

Maria Esnaolak 100 urte bete ditu
Igandean izan zen Maria Esnaolaren urte-
betetze eguna, eta herriaren eta udalaren
eskutik omenalditxo bat jaso zuen. Igande-
ro bezala, mezetara joan zen. Handik atera-

takoan Otsolar dantza taldeak aurreskua
dantzatu zion eta zapi bat ere oparitu zion.
Azkenik, Lizartzako Udalak lore sorta bat
eta koadro bat oparitu zizkion. ATARIA

3X3 txapelketa ere egin zuten larunbat goizean. M. UGARTEMENDIA



ARETO FUTBOLA

NAZIONAL MAILA 

5. jardunaldia

Lauburu-Villa de Murillo 7-1

Sailkapena

1. Zierbena 13p
2. Ebrosala 13p
3. San Juan 11p
4. Pinseque 10p
5. Debabarrena 9p
6. Colo Colo 8p
12. Lauburu 6p
16. Villa de Murillo 1p

Hurrengo jardunaldia 

Colo-Colo - Lauburu

HIRUGARREN MAILA 

3. jardunaldia

Durango-Egintza 4-3
Laskorain-Goierri 1-3

Sailkapena

1. Presion Break 9p
2. Legorreta 7p
3. Legorreta 7p
6. Laskorain 6p
13. Egintza 0p
14. Lagun Onak 0p

Hurrengo jardunaldia 

Egintza-Ostadar
Meatzari-Laskorain

ESKUBALOIA

LEHEN MAILA, C TALDEA

4. jardunaldia

Tolosa -Bidasoa B 26-17

Sailkapena

1. Tolosa 8p
2. Uharte 8p
3. Trapagaran 7p
4. Eibar 6p
5. Bidasoa B 5p
6. Gure Auzune 5p
7. Beti-Onak 4p
8. Elgoibar 4p
16. Pulpo 0p

Hurrengo jardunaldia 

Gure Auzune-Tolosa

FUTBOLA

OHOREZKO ERREGIONALA

6. jardunaldia

Tolosa CF - Hondarribia 2-1

Sailkapena

1. Tolosa 18p
2. Anaitasuna 14p
3. Mutriku 13p
4. Aloña Mendi 11p
5. Euskalduna 11p
6. Real Union 10p
7. Ostadar 10p
11. Touring 7p
18. Getariako Keta 0p

Hurrengo jardunaldia 

Touring-Tolosa

EMAKUMEEN ERREGIONALA

4. jardunaldia

Ostadar-Tolosa 3-2

Sailkapena

1. Ordizia 10p
2. Ostadar 9p
3. Tolosa 7p
4. Orioko 4p
5. Hernani 4p
6. Antigua Luberri 0p

Hurrengo jardunaldia 

Tolosa-Hernani

1. ERREGIONALA

5. multzoa / 4. jardunaldia

Billabona-Intxurre 3-0
Danena Atsedena

Sailkapena

1. Billabona KE 8p
2. Ordizia 8p
3. Idiazabal 7p
4. Danena 6p
5. Intxurre 6p
6. Segura-Goierri 5p
7. Urola 1p

Hurrengo jardunaldia 

Intxurre-Segura-Goierri
Danena-Urola
Idiazabal - Billabona

SASKIBALOIA

EBA LIGA

Lehen jardunaldia

TAKE Tolosa 55
Ardoi 65

Sailkapena

1. Santurtzi 2p
2. Mondragon Unibertsi. 2p
3. Ardoi 2p
5. Clavijo 2p
12. TAKE Tolosa 1p
14. Santiago 1p

Hurrengo jardunaldia 

Clavijo- TAKE Tolosa

SENIOR EMAKUMEZKOAK

3. jardunaldia

TAKE Aralar Kirolak 41
Atletico San Sebastian 30

Sailkapena

1. Bera Bera Gros 6p
2. Bera Bera Amara 5p
3. TAKE Aralar Kirolak 5p
4. Hondarribia 4p
5. Ordizia 4p
6. Oiarso 4p
7. Atletico San Sebastian 3p
8. Bilintx 3p
9. Askatuak 2p

Hurrengo jardunaldia 

Askatuak- TAKE Aralar Kirolak

Emaitzak

Kirolak

ERREDAKZIOA

Lau t’erdiko neurketetan garrantzi-
tsuak dira oso sakea eta tanto bola-
dak. Eta ostiralean, bi horiek aprobe-
txatuz, Jokin Altuna gehiago izan zen
Iñaki Artola baino.

Artolak lehen tantoa egin bazuen
ere, amezketarrak tanto bolada bat
izan zuen 11-04 aurreratzeko. Etsi

gabe, Artolak buelta eman eta aurre-
ratzea lortu zuen, 13-14 jarriz. Altu-
nak, ordea, sakea berreskuratu eta
beste bolada bati esker, 22ra joan
zen zuzenean. 

Pozik zen amezketarra: «Lehenen-
go partida oso garrantzitsua zen. Ha-
sierako boladarekin asko sufritu du
berak, eta nik ondoren. Baina oroko-
rrean sentsazio oso onak izan ditut». 

Artolak, berriz, Jokin Altunak «me-
rezita» irabazi zuela aitortu zuen par-
tida amaieran: «Ni baino opari gutxia-
go egin ditu. Hasieran ondo hasi naiz,
baina sentsazio txarrak izan ez arren
tanto asko egin dizkit. Gero harrapa-

Altuna eta Artola,
tanto boladaka
Amezketarrak 22-14
irabazi dio alegiarrari
eta ligaxkako lehen
puntua eskuratu du

tu dut, baina berari dudak sortzeko
unea zenean nire burua saldu dut as-
kotan eta garesti ordaindu dut».

Aurkari zailak asteburuan

Altunak ligaxkako lehen tantoa lortu
eta gero Olaizola II.aren aurka jokatu
beharko du hurrengo neurketa. Do-
nostian izango da, igandean. «Oso
zaila izango da irabaztea, ia ezinezko,
baina gozatzera aterako naiz eta sus-
toa emateko aukera badaukat apro-
betxatu egingo dut».  Artolak, berriz,
Bengoetxea VI.a izango du aurkari
ostiralean Beotibarren. «Lehen parti-
da ez irabazita zaila dut orain sorpre-
sa ematea, aurkarien zailtasuna iku-
sita. Baina matematikoki kanpoan
izan arte, dena emango dut, ez dut
dena galduta ikusten».

Ikusi ostiraleko argazki galeria
www.ataria.info webgunean

Gehienean mendean izan zuen Altuna amezketarrak, Artola alegiarra, Atano III. a pilotalekuan. M. UGARTEMENDIA.

Irudia Ibarra

Ibartarrak Euskal Herriko Raid Ligako txapeldun
Larunbatean amaitu zen Euskal Herriko Raid ligaxka,
eta bost jardunaldiak irabazita txapeldun dira Maitane
Garmendia eta Beñat Doyharzabal.Hurrengo hitzor-

dua, eta aurtengoz azkena, azaroaren 7 eta 8an izan-
go dute, Kataluniako Raid Txapelketa. 24-30 ordu in-
guruko proba izango da, Sau bailaran. ATARIA



Hilberriak eta urteurrenak

Kirolak

M. IRAOLA TOLOSA

Porrot baten ondoren irakurketa ez-
berdin ugari egin daitezke: dela talde-
aren joko txarra, dela zorte txarra,
dela epailearen lan eztabaidagarria,
dela aurkariaren maila... Eta zentzu
horretan, TAKE-ren lehen neurketak
ere irakurketa hainbat izan ditzake.

Alde batetik, lehen bi laurdenetan
ondo aritu ziren tolosarrak, zentratu-
ta, defentsan sendo. Baina bigarren
zatian gauzak ez ziren atera, baloia
ez zen saskira sartzen. Eta horren
erantzule parean zuen taldea. Talde
ona Ardoi. Yon Gonzalezek ere uste
bera du: «Guk galdu baino, beraiek
irabazi gintuztenaren sentsazioa dut,
eta hori garrantzitsua da porrot bat
jasotzean».

Talde nafarrak bazekien zertara jo-

katzen zuen, eta beren eremura era-
man zuten neurketa bigarren zati ho-
rretan. Ordura arteko tolosarren blo-
keoak desagertu ziren eta jokaldi in-
dibidualak bilatu zituzten. «Horrela
oso zaila da Ardoi bezalako talde bati
irabaztea» dio Gonzalezek.

Defentsako lana, ordea, txalotu
egin du entrenatzaileak: «Ardoi beza-
lako talde bat 65 puntutan utzi ge-
nuen, irabazteko aukerak dauden
eremuan». Baina Ardoik ofizioz jar-
dun zuen garaipena eskuratzeko.
«Hiruko asko sartu zituzten, askotan
gainera jokalari bat edo bi gainean zi-
tuztela. Beste batzuetan baloia azkar
mugituz mina eman ziguten. Eta bes-
te batzuetan ofizioa erakutsi zuten».
Esperientziaren giltza da hori.

EBA mailan debuta egin berri dute
Beñat Azaldegi, Josu Arregi eta Telmo
Igartuak. Lander Lasak ere ligako le-
hen neurketa jokatu du TAKE-ra itzuli
denetik. Denborarekin, esperientzia-
ren giltza topatu ahala, TAKE-k garai-
penaren ate asko irekiko ditu, ziur.

Esperientziaren giltza

TAKE-k porrotarekin hasi
du denboraldia; 55-65
galdu du Ardoiren aurka

MIKEL IRAOLA TOLOSA

Talde bat motibatuta dagoenean,
ezin gelditu! Horren isla da Tolosa CF.
Une paregabea bizitzen ari dira urdi-

nak: joko ona, garaipenak, lidertza
eta poza. Ikusi besterik ez da nola os-
patu zuten larunbateko garaipena.
Sufritu izanaren isla ere bai. 

Izan ere, Hondarribiaren aurka jo-
katu zuen Justo Lilloren taldeak, eta
«orain arteko aurkaririk gogorrena»
bezala definitu zuen prestatzaile to-
losarrak neurketa amaieran.

Lehen zatian asko kosta zitzaion

Taldea motibatuta
dagoenean...

Hondarribiaren aurka 2-1
irabazi du Tolosak, 90.
minutuan gola sartuta

etxeko taldeari. Hondarribiarrak bost
defentsarekin irten ziren zelaira, eta
tarte oso gutxi utzi zuten. Baloia edu-
kitzea zen tolosarren asmoa, eta etsi
gabe, pixkana, aukerak iritsi ziren.
23. minutuan Zabaletak lortutako
golari esker aurre hartu zuten.

Hondarribiak bere lerroak aurrera-
tu eta kontraerasoak baliatu zituen
aukerak sortzeko. Bere fruitua izan
zuen, atsedenaldira iristeko minutu
baten aurretik zorigaiztoko jokaldi
batean banakoa lortu baitzuen.

Bigarren zatia erabat tolosarrena
izan zen. Jokoa goitik behera mende-
ratu zuten, eta aukera garbiak izan zi-
tuen, baina ezin sartu. Aipatzekoa Ju-
len atezain hondarribiarraren lana.

90. minutuan iritsi zen garaipena-
ren gola, penaltiz. Bereziartuak ez
zuen hutsik egin 11 metroko puntu-
tik. Lanaren eta pazientziaren hiru
puntu.

Hiru puntu gehiago. Orain arteko
guztiak irabazita lehen postuan bai-
tago Tolosa. Gainera, arerio zuzene-
nek berdindu egin zuten elkarren
aurkako norgehiagokan, eta Anaita-
suna bigarren sailkatuari lau puntu-
ko aldea ateratzen dio. Gustuko bide-
an, aldaparik ez.

Bereziartuak sartu zuen tolosarren bigarren gola, penaltiz. M. I.

M. IRAOLA TOLOSA

Ez zuen aurkari erraza Tolosak. Talde
sendoa da Bidasoa Irun B, baina lau-
garren garaipena erdietsi zuten. Eta
ez edonola, gainera, indar erakustal-
dia emanda baizik.

Lehen zatian parekotasun handia
izan zen. Irundarrek 6-0ko defentsa
sistema ezarri zuten eta etxeko talde-
ak zailtasun ugari izan zituen golak
lortzeko. Bidasoak hori baliatu zuen
markagailuan aurretik jartzeko. 25.
minutura arte bat edo bi goleko aban-
taila izan zuten, baina Tolosak defen-

tsa puskatzea lortu eta atsedenaldi-
ra aurretik joatea lortu zuen: 11-10.

Bigarren zatiko lehen hamar minu-
tuetan hiru goleko errenta izatea lor-
tu zuten Noguesen mutilek. 16-13.
Ordutik aurrera, Tolosa nagusi izan
zen. Erritmo gehiago eman zion par-

Tolosaren indar erakustaldia
Lider da Tolosa, Bidasoari
26-17 irabazi eta gero;
laugarren garaipena du

tidari eta fisikoki nagusi izan ziren.
Urtzi Otegik geldiketa bikainak egin
zituen, eta Diaz De Ceriok, Iker Orti-
zek, Iñigo Arratibelek (4), Aritz Ote-
gik eta Ander Urangak sartutako go-
lek errenta hirukoiztera eraman zu-
ten. Azkenean, 26-17 eta lidertza.

Bigarren zatian erabaki zuen neurketa Tolosak. M. I.

Mikel Lakunza jokalari ohiak omenaldia jaso zuen neurketa hasi aurretik. M.I.

Villabona-Aiztondo: 687 410 022. villabona-aiztondo@ataria.info
Anoetaldea: 687 410 022. anoetaldea@ataria.info

Ataria-k 
Bai 
Euskarari 

Tolosaldeko
gizarte 
eragileak

12:30. Ertzak. Eurogunea.
13:30. Gaurkoan Tolosaldetik
17:30. Gaurkoan Tolosaldetik
21:30. Gaurkoan Tolosaldetik
22:00. Nafarroa oinez. Hama-
bortz, ama bat!
22:30. Muga barik. Muduan
zehar bizikletaz.
23:30. Gaurkoan Tolosaldetik

TOLOSALDEKO ATARIAK ez du bere gain
hartzen egunkarian adierazitako 

esanen eta  iritzien erantzukizunik.

ENERITZ MAIZ TOLOSA

Mikologikako antolatzaileek astea
nekatuta amaitu bazuten ere, «oso
gustura» geratu dira prestatu dituz-
ten ekitaldiek izan duten arrakasta
eta erantzunarekin. 

Ostiralean, esaterako, Aiz-Orratz
elkarteak irabazi zuen Mikologikako
Pintxo Lehiaketa. Bigarrena Casino
elkartea izan zen, eta hirugarrena
Lizardi elkartea. Partaide guztiek
maila handia erakutsi zutela nabar-
mendu zuen epaimahaiak. Guztira
11 elkartek parte hartu zuten, hiru
sarituez gain, Arsenal, Aurrera, Gure
Kaiola, Gure Txokoa, Izaskun, La
Jara, Ortzadar eta Txinparta aritu
dira lehian. Antolatzaileen helbu-
rua, lagun giroan elkarteak kalera
ateratzea da, eta guztiek egin zuten
ahalegin handia.

Larunbatean, berriz, Trianguloa
plaza lepo bete zen onddoez presta-
tutako pintxoen usainaren atzetik,
eta eskuetatik kendu zizkieten 55
kilo txanpinoiekin prestatutako pin-
txoak. 15 jatetxetako kideak ere
Trianguloan bertan aritu ziren euren
pintxoak prestatzen. 

Bestalde, perretxikoen erakuske-
tak ere jende asko gerturatu zuen.
Interesarekin begiratzen zieten ko-
lore eta forma ezberdinetako perre-
txikoei. «Errotuta dagoen irteeran»

100 ikasle inguruk bildu zituzten pe-
rretxikoak, eta 223 espezie sailkatu
zituzten, ikusgai jartzeko. 

Ikono baten beharra ere ikusi
dute Tolosako Casino elkartekoek,
duela sei urte berreskuratu eta ur-
tez urte berritzen ari diren Mikologi-
ka asterako. Horrela, artxiboko irudi

batek ireki zizkien irudimenaren
ateak. 

Lagun talde ona eta zabala elkar-
tzen dela adierazi du Joxe Mendiza-
balek, eta nabaria dela «izena eta pi-
sua» hartu duela dagoeneko Tolosa-
ko Mikologikak. Dagoeneko
zazpigarrenera begira jarri dira.

Zazpigarren Mikologika
izango den seinale
Tolosako Casino 
elkarteko antolatzaileak 
«oso gustura» geratu dira
aurtengo Mikologikarekin   

Ikastetxeetako ikasleek ostiralean eginiko irteeran 223 espezietako perretxikoak bildu zituzten. M. U

09:00-11:00: Pasahitza es-
kualdeko berriak, teknologia, 
artearen txokoa, errezeta, eta
lehiaketa.  Deitu 10:45etik
10:55era (943 698038) eta bu-
katzeko Antton Telleriaren esku-
tik eguneko abestia.
11:00-12:00. Hamaiketakoa

Alegialdeko albisteak.
12:00-13:00. Entzuteko jaioak

musika saioa.
16:00-18:00. Zebrabidea.
18:00-20:00. Goizeko saioak 
utzitako onena.

DEIALDIAK
ABALTZISKETA. Hirugarren adi-
nekoen eguna ospatuko dute,
hilaren 31n. Bazkaria Ermenta-
ñen izango da, eta izena udale-
txeko 943 65 29 00 telefono
zenbakira deituta eman behar
da. Azken eguna, hilak 26 da.  
IBARRA. 5-8 urte bitarteko
umeei zuzenduta, Ines Bengoa-
ren ipuin kontaketa.  17:30ean,
Ibarrako kultur etxean.
IKAZTEGIETA. Herrigintza elkar-
teak Errioxarako bidaia antola-
tu du Pierola upategira, hilaren
31rako. Bazkaria 40 euro or-
daindu beharko da. Izena ema-
teko azken eguna, urriak 25
izango da. 
TOLOSA. Gaztetxoen arteko ha-
rremanak: kezkak, zailtasunak
eta alderdi positiboak hitzaldia
izango da, gurasoei zuzendurik.
Izar Arregi psikologoak euska-
raz eskainiko du, 18:00etatik
20:00etara, Orixe Institutuko
Gorosabel liburutegian.
TOLOSA. 1953an jaiotakoen
bazkaria, urriaren 31n, Fronton
jatetxean. Aurrez 55 euro or-
daindu beharko dira 3008
0156 44 2767052117 (Rural
kutxa) kontu korrontean.

GAUR

Haizea ipar ekialdetik
finkatuko da, eta goiz partean
oraindik ere oso hodeitsua izan-
go da, eta baliteke zaparrada-
ren bat edo beste botatzea.
Eguerdirako, ordea, erabat ater-
tuko du. Arratsaldean ostarte-
ren bat edo beste zabalduko da,
baina ez dira handiak izango.
Tenperaturek behera egingo
dute, eta 14-15 gradutan gera-
tuz. 

BIHAR 

Goiza oso hodeitsua izango da,
eta ez da euri arriskurik izango.
Eguerditik aurrera ostearteak
zabalduko zaizkigu, baina ten-
peratura gutxi mugituko denez
fresko sentsazioa izango da, eta
15-16 gradutik ez da pasako. 

IKER IBARLUZEA

‘Txapel Haundi’ Casino elkartearen irudi berria izango da. M. U.

Aiz-Orratz elkarteko pintxo lehiaketako irabazleak, pintxoak prestatzen. I. G. L.


